
RINGKESAN 

Kamampuh nulis mangrupa kaparigelan basa anu paling sesah dina pangajaran bahasa 
di sakola. Kirangna perhatian kana kalancaran diajar nulis ngajadikeun siswa teu kréatif 

dina nyieun karya tulis saperti carita pondok. Pamakéan modél pangajaran anu henteu 
museur kana pamahaman jeung kana méré ruang kréatif mangrupa masalah utama anu 

ngabalukarkeun ngalalaworakeun kamampuh nulis carita pondok di sakola. Ku kituna, 

jadi penting pikeun milih modél pangajaran anu nyadiakeun rohangan pikeun hal nu 
patali. Ku kituna, tujuan tina ieu panalungtikan téh taya lian pikeun ngaronjatkeun 

kamampuh nulis carita pondok jeung kréativitas siswa dina diajar nulis carita pondok di 
sakola. Salian ti éta, ieu panalungtikan ogé miboga tujuan pikeun ngadéskripsikeun 

éféktivitas Modél RADEC dina pangajaran nulis carita pondok ku cara merhatikeun unsur-

unsur pangwangunna. Kitu deui nepikeun bédana hasil kamampuh nulis jeung kréativitas 
siswa kelas ékspérimén ngagunakeun modél RADEC jeung kelas kontrol ngagunakeun 

modél diskusi. Métode anu digunakeun dina ieu panalungtikan nyaéta métode kuasi 
ékspérimén kalawan desain nonequivalent control group. Téhnik ngumpulkeun data 

ngagunakeun téhnik studi pustaka, uji coba, observasi jeung tés. Data anu dikumpulkeun 

mangrupa hasil pratés, postés jeung penteun kréativitas ti kelas ékspérimén jeung kelas 
kontrol siswa kelas XI di SMKN 3 Bandung. Hasil anu dimeunangkeun dumasar kana uji 

Wilcoxon nyaéta nilai Asymp. Sig. (2-tailed) nuduhkeun 0,000 <0,05. Hartina bisa 
dicindekkeun aya béda anu signifikan dina kamampuh nulis carita pondok antara kelas 

ékspérimén ngagunakeun modél RADEC jeung kelas kontrol ngagunakeun modél diskusi. 

Hasil tina uji Mann Whitney nyaéta Asymp. Sig. (2-tailed) nuduhkeun 0,000 <0,05. Hartina 

modél RADEC éféktif digunakeun dina pangajaran nulis carita pondok. 

